
				এই পৃষ্ঠাটোৰ বৈধকৰণ হৈছে
[৫৯]





কুণ্ডলে কুণ্ডলে দুই।

বাজিবেক এক হুই॥ 

মেখলা লৰিবে আতি।

হৈবো দুয়াে কামে মাতি॥২৭১॥ 

সিতাে ৰস শৃঙ্গাৰত। 

হৈব দুয়াে উনমত॥ 

কাম্পে আতি দুইৰো কায়।

ৰােমাঞ্চিত সৰ্ব্ব গায়॥২৭২॥

পাসৰয় দুখ ভাৱ।

কৰে মহা কামােৎসব॥ 

ন সুমৰে দুঃখ যত।

ব্রহ্মানন্দ সিবেলাত॥২৭৩॥

দুইকে দুয়াে ধৰি হাতে। 

জিৰা ইবেক এহি মতে॥ 

হেন প্রাণ কৃষ্ণ স্বামী।

নৈৰাশা ভৈলো হোঁ আমি॥২৭৪॥

কৃষ্ণ হেন স্বামী পাই। 

কোনে তেজে চক্ষু খাই॥

শুনিয়ােক সভাসদ। 

গীত গােবিন্দৰ পদ॥২৭৫॥

